
Cambotie

NEWSLETTER OF THE WOODWORKING ASSOCIATION OF PRETORIA




Redaksioneel

Dit is nou gelukkig weer lente en so saam met die verandering in die weer voel ‘n mens ook sommer weer lus om nuwe dinge aan te pak. (Ek hoop net my lus gaan verder as die voorneme )

This month I am in quite a positive frame of mind regarding the Woodworking Association of Pretoria.  The reason for this is the positive attitude I observed at the meeting of the turners group.  I think this has to do with the fact that we had a good contingent that attended the Congress of the national body.  These members came back with a lot of fresh ideas and succeeded in putting across the need for new ideas and growth within the turning fraternity.  I suppose I am right in saying that this should be the spirit in which we should tackle this pastime of ours.  To encourage the rest of us I am publishing the comments coming from those who attended the congress.  I hope it will help to motivate all of us to endeavor to get involved in a general renewal of our ideas and practices so as to enhance the general appeal of the association as a whole.

Vorige vergadering 

Die vergadering van 28 Augustus het sommer lekker verloop. Die twee verteenwordigers van Wurth het eerstens uit hul pad gegaan om aan ons die gheime van die verskillende skarniere te verduidelik.  Dit was regtig ‘n goeie verduidelikking sonder om te veel te wou sê.

Hierna het Erna voortgegaan om te verduidelik hoe om deure te maak ens. Ek dink ons almal het ook hierdie gedeelte van die aand se verrigtinge geniet.  Ek sou sommmer ‘n lang stuk hieroor skryf maar ek volstaan deur u almal te verwys na die voorsitter se stukkie hierna.  Goed gedoen Erna.

Next Meeting
Our next meeting will be held on 25 September.   The theme for the evening will be finishing, and more specifically the spray painting of wood. 

 Due to the fact that the evening will consist of practical demonstrations, the meeting will not take place at the normal venue.  The meeting will be at the premises of CHEMSPEC in Mitchel Street. (Drive West in Mitchel Street until you go under the sub way.  Directly after the sub way you will find Nedwest Centre on your left.  There is a name board at the entrance with Chemspec and Landman Garage on it.  Chemspec is the 3rd business in the row.  The center looks like an old garage.  Also see line drawing for further directions.)  

These demonstrations will consist of an introduction to Chemspec products and presentations on spray painting.  This wil be followed by a demonstration of spray painting on three types of surfaces namely; super wood, 

soft- and hard wood.

It is requested that members attending must wear old clothes and they must bring their own folding chairs/seating as the meeting is in a workshop.  Those who have a tendency to allergies must also bring along some form of respirator as we can expect a fair amount of over spray.

Draaiershoekie

Hierdie maand se vergadering was bygewoon deur nie minder nie as 21 lede plus ‘n besoeker van Mosselbaai.  Die huiswerk wat saamgebring is het weer eens sommer lewendige besprekings uitgelok en getoon dat daar goeie talent aan die ontwikkel is.  Dit was veral goed om die detail te sien van die ingewikkelde gesegmenteerde stukke wat gemaak is.  Verder was dit ook duidelik dat ‘n gedraaide stoel meer probleme oplewer as wat ‘n mens op die oog af sou verwag. ( Dit het tydens die bespreking duidelik geblyk dat baie aandag gegee moet word aan die hoeke waarteen die pote se tapgate geboor moet word en dan moet jy mooi dink aan ‘n manier om te verseker dat die pote op die regte lyn gelym word.  Dit lyk vir my of ekstra hande vir die lymproses ‘n noodsaaklikheid kan wees.)

Die volgende draaivergadering is op 24 September.  Hierdie is ‘n vakansiedag en ons sal gevolglik om 14h00 by At Smit se huis vergader.  The homework for this day is Multi center turnings, or a round ball with a diameter of approximately 60mm.

Due to the fact that some of our members attended the Congress of the AWSA, I think it may be appropriate if we dedicate most of this Tambotie to the views and comments that they have.


VAN DIE BESTUUR SE TAFEL


(FROM THE COMMITTEE’S DESK)

Ons byeenkoms op 28 Aug. was toe in ‘n mindere en ‘n meerdere mate ‘n geskiedkundige aand.  In ‘n mindere mate omdat ons die eerste Lentereëns daardie aand gekry het, en in ‘n meerdere mate omdat dit die eerste byeenkoms van die vereniging was waar ‘n dame vir die hardebaard manne kom vertel het hoe om ‘n houtdeur te maak.  Baie geluk Erna met jou brawe aanbieding.  Ons het dit baie geniet.

Thank you very much to those members who have helped in manufacturing the TV stands for the Paul Jungnickel Home.  They are almost completed and will be handed over to the Home’s management soon.

The new membership cards have been printed and delivered to André Brandt on Wednesday 27 August.   We wish to thank Fanie lé Hanie of Executool for sponsoring them.  They will now be printed with member’s names, sealed in plastic lamination and should be ready next meeting to be issued.

Ons jaarlikse Opedag en Uitstalling is net om die draai en is vir Saterdag 9 November geskeduleer.   ‘n Groot deel van die afgelope bestuursvergadering is hieraan gewy.   Ons het slegs ‘n klein komitee wat oorhoofs die uitstalling beplan en alle reëlings behartig.   Maar daar word bykomend hulp benodig en ek doen ‘n beroep op ons lede om hulp te kom aanbied om van daardie dag ‘n spoggeleentheid te maak.  Onthou dit is ONS dag en nie net die komitee se dag nie.  Skakel asb. Met André Brandt by 460-5784 om jou hulp aan te bied.  Onthou ook om nou al julle items vir die groot uitstalling te begin voorberei.   Daarsonder kan die opedag en uitstalling beslis nie ‘n sukses wees nie.   Ons beplan om die biljette waarmee die Opedag geadverteer word, by die Septembervergadering aan lede beskikbaar te stel om dit oor die hele stad heen op te plak.  Onthou om nou al jou familie en vriende/ bure oor die groot dag in te lig sodat hulle dit kan kom bywoon en oulike pryse wen.

Carl van Rensburg (Cell phone no. 072-238-7811) informed me that he has, up to our last committee meeting, not received a single entrant for this year’s “Aids and Gadgets” on 30 October.   Come on guys, I am sure that all have an innovative idea or two which you have applied in your workshop with success.  Come and tell us about it.   We all need to learn from one another.  I also repeat my request of last month to call upon everyone who shared an aid or a gadget with us last year or even the previous year, to bring those along too. Let the new members see how ingeneous our members are.  I have no doubt in my mind that they will get just as much attention and appreciation as all the new ideas for this year.  Please contact Carl and have your name on his list for that evening.

Bestuur bring ook weer onder al ons lede se aandag dat ons aflsuitingsfunksie vir hierdie jaar op 27 November by die ontspanningsterrein van die W.N.N.R. gereël is.  Teken daardie datum solank in jou dagboek aan.  Meer besonderhede sal by ‘n volgende geleentheid gegee word, soos die einde van November nader kom.

Lou Coetzer

VERSLAG OOR DIE KONGRES VAN DIE  VERENIGING VAN HOUTDRAAIERS IN SUID-AFRIKA, DURBAN, AUG. 2002

Vyf lede van die draaiersgroep van ons vereniging, naamlik Willie de Wet, Derrick Griffiths, Leon Langenhoven, At Smit en Lou Coetzer het bogenoemde kongres in Durban bygewoon. Al vyf is dit eens dat die kongres baie interessant en leersaam was.  Nie net is handige wenke en tegnieke bygeleer nie, maar is lede van ander draaiersgroepe ontmoet, kontakte bewerkstellig en vriendskappe gesluit. 

Die kongres is aangebied in verskillende lokale van die Glenwood High School, in Berea, en het Donderdagmiddag 8 Aug. afgeskop met ‘n registrasiesessie in die skoolsaal en ‘n ken-mekaar daarna.  Die grootste deel van die 

kongres is Vrydag en Saterdag in 3 parallelle sessies gereël.  Ons vyf moes soms bontstaan en goed beplan om te verseker dat alle sessies deur iemand van ons groep bygewoon word.  Dan het ons later rondom ‘n vloeibare verversing gesit en verslae uitruil. Afwisselend met sommige van die demonstreer-sessies is lesings van ‘n meer teoretiese aard deur genooide sprekers gelewer. Sondagoggend is die kongres afgesluit met die laaste 3 sessies, ‘n prystrekking en die gebruiklike vendusie van items wat vir dié doel deur deelnemers aan die kongres geskenk is.

Die meeste van die lesings/demonstrasies was gedurende Vrydag en Saterdag, en is meesal in drie parallelle sessies van 90 minute aangebied.  Die sessies waarin ‘n groot aantal mense sou belangstel is gelukkig alleenstaande aangebied.  So bv. was daar enkelsessies oor die maak van gereedskap, ‘n lesing oor houtverrotting deur prof. Baecker, die identifisering van hout deur Stephanie Dyer, en dan die kritiese beoordeling van voorgelegde stukke deur twee kunskenners en ‘n vaardige draaier met baie tegniese ervaring. 

At Smit het as genooide spreker ‘n lesing/demon-strasie gelewer oor ovaaldraai en het die aanwesiges so beïndruk, dat Pretoria beslis in die vervolg meer gesag sal afdwing.  Indien enige van ons lede meer detail van die program wil hê, kan hulle my skakel vir ‘n afskrif daarvan of dit self op die AWSA-webblad gaan deurkyk..

Vir my, wat so ‘n kongres vir die eerste keer bygewoon het, was dit ‘n belewenis wat nie maklik in fiskale terme gemeet kan word nie. My grootste frustrasie was dat ek ALLES wou sien en hoor, maar net nie al die sessies kon bywoon nie. Ek het ook ervaar dat om ‘n praatjie of demonstrasie tweedehands te hoor, net nie dieselfde is as om dit self te sien en self te beleef nie. Dit is asof ek baie inspirasie ontvang het, ‘n soort inspuiting van idees, om my draai-bedrewenheid na ‘n hoër vlak te lig en ook meer aandag aan vorm en verhouding te gee met die ontwerp van elke volgende draai-item. Dis ‘n gevoel wat ek elke draaier in ons groep hartlik gun.

Volgende jaar se kongres sal weer deur die Durbangroep gereël en aangebied word. Die jaar daarna skuif dit Kaapstad toe en sal dit moeiliker en duurder vir ons lede vanuit Pretoria wees om dit by te woon. Daarom dink ek dit is ‘n gulde geleentheid om die kongres volgende jaar in Durban te kan bywoon.  Begin gerus nou al daarvoor beplan sodat ons ‘n groot verteenwoordiging daar kan hê. 

Ek deel ook graag die volgende sake, met ons lede. 

Die eerste is dat daar ‘n webblad geskep is vir AWSA, waarop verskeie interessanthede geplaas is. Enigeen kan op die webblad ingaan en dit deurkyk.  Die adres is  http://www.AWSA.org.za en word deur Beyers Cronje in stand gehou. Op die openingsblad is ‘n tabel met verskillende ikone in die blokkies, maar slegs vyf van hulle is aktief. Deur op elkeen om die beurt te klik, bereik jy telkens ‘n ander deel van die blad. Hulle is die AWSA Nuusbrief met ‘n kopié van die April 2002 Turnaround, Kongres 2002 waar die ledelys en kongresprogram verskyn, Profiel van ‘n lid (hierdie een handel oor Thys Carstens), Gallery waar foto’s van 10 geselekteerde draaistukke op die pas afgelope kongres uitgestal is, en laastens Streeksnuus waar kopieë van die nuusbriewe van verskillende draaigroepe geplaas word. Besoek gerus die blad en kyk dit deur.   

Die tweede saak is dat ‘n CD met foto’s van alle items wat op die uitstalling was, asook ‘n video oor al die lesings/demonstrasies saamgestel en later uitgegee gaan word.  Alle verrigtinge is deur lede van die Videoklub van Durban op videoband vasgelê en word nou geredigeer.  Ek beveel aan dat ons vereniging kopieë hiervan aankoop want ek meen dit gaan puik verwysingsmateriaal wees.

Nog ‘n saak is dat voelers uitgesteek word na die Pretoriagroep om ook ‘n beurt te neem met die aanbied van die jaarlikse kongres. Dit is beslis iets waaraan ons lede kan dink en wat later bespreek en oor besluit kan word.

Lou Coetzer. 

Bemarking

Een van die interessante onderwerpe wat tydens die kongres bespreek is, is die   Bemarking van Produkte.

Ek wil graag in hooftrekke die belangrikste aspekte daarvan saamvat.

AGTERGROND OOR BEMARKING

Die produkte wat uit hout gedraai word, kan in twee breë groepe verdeel word, nl. funksionele of ook gebruiksgoedere soos tafelpote, slaaibakke, broodborde ens., of kunsgoedere wat ten doel het om te versier. Beide van hierdie produkgroepe vereis elk ‘n eie tipe bemarkingstegniek.  Bemarking is dus, in kort, die proses waarmee die verbruiker se behoefte na ‘n produk, suksesvol bevredig word. Dit bestaan uit elemente soos behoeftebepaling, produk-ontwerp, prysbepaling, reklame en ‘n afsetpunt.

BESPREKING IN DURBAN

Dit was heel gou duidelik dat die meeste deelnemers die klem laat val het op die bemarking van kunsgoedere, waarskynlik omdat dit die beste pryse behaal en omdat toeriste die grootste kopers van gedraaide produkte is.  Die volgende is ‘n samevatting van sommige lede se bevindings:

Die Knysnagroep beweer dat ongeveer 90% van al hulle verkope aan toeriste is. Hiervan is 5% funksioneel en 95% kunsstukke. Bakke met ‘n natuurlike rand is meer populêr as ander bakke, maar dit moet nie te dun wees nie, terwyl kleiner items uit mooi inheemse hout, wat ‘n toeris kan saamneem, die beste verkoop. Groot bakke behaal hoë pryse op buitelandse markte (tot R15,000 elk), maar die bemarkingskanaal is duur en omslagtig.  Prys word gewoonlik bepaal deur koste en wat die mark kan dra. Dit is gewoonlik ook hoër vir toeriste as vir die plaaslike publiek.  Afsetpunte is meesal deur kunsmarkte, kunsgalerye en eie winkels.  So ‘n winkel soos die een van die Knysnagroep, moet duur vertoon en baie netjies gehou word.  Waar produkte deur ander kanale bemark word,  moet in gedagte gehou word dat dit ‘n voltydse werk kan raak, enersyds om die winkel te beman en andersyds om dit van voldoende produkte te voorsien. Verder is toeriste baie besorg oor omgewingsbewaring en vra soms lastige vrae oor die hout se oorsprong.  Die veiligste antwoord is gewoonlik om te sê dat dit d.m.v. veilings van die dept. van Bosbou bekom word. Dit word ook sterk aanbeveel dat die wetenskaplike naam van die boomsoort, asook die jaartal en die vervaardiger se merkteken op die produk aangebring word.  Dit dien ondermeer as ‘n gehaltemerk, en vestig so ‘n naam vir die produsent.

Leon Langenhoven

 AFWERKING

Thys Carstens van die Kaapstadgroep het ‘n baie interessante en leersame bespreking oor afwerking gelei.  Hy het heelwat van sy eie ervarings met ons gedeel terwyl hy elke metode wat hy self gebruik, gedemonstreer het.  Soms is van die detail eers onthul nadat van die aanwesiges hom oor die fyner kunsies en besonderhede uitgevra het. 

Thys het ‘n erkende metode beklemtoon naamlik dat die draai-item so ver moontlik eers op die draaibank afgewerk moet word.  Hy poog om dit tot by P320-grint in die draaibank af te werk hoewel dit nie altyd moontlik is nie.  Alle verdere skuurwerk word met die hand en parallel aan die grein van die hout uitgevoer. Baie nuttige wenke wat Thys ons in hierdie verband meegedeel het, is dat hy slegs skuurpapier met ‘n materiaal rugkant gebruik, dit is die tipe wat vir sogenaamde “velcro”- hegting bedoel word, en dat hy die “nat” skuurmetode gebruik. Wat hy doen is om die skuurpapier, wat hy in klein wigvormige strokies gesny het, eers in kiaat-olie (“Teak Oil”) te doop en dan daarmee te skuur. Die kiaat-olie dien as “smeermiddel” tydens die skuurproses. Hy waarsku egter om nie die rooi kiaat-olie te gebruik nie, maar die geel een wat glo algemeen by plekke soos bv. Pick-n-Pay  beskikbaar is.  Die rooi olie is geneig om veral ligter hout te kleur. Volgens Thys verhoed die kiaat-olie dat die skuurpapier verstop en dus onbruikbaar raak.  Deur die skuurpapier telkens in die olie te doop, word dit skoon gespoel en sodoende oor en oor gebruik.  Die gebruikte stukkies skuurpapier word in plastiek bakkies met deksels, die tipiese botter- of roomyshouers,  gebêre vir latere gebruik. Dit het my herinner aan ‘n soortgelyke wenk wat vroeër reeds by ons draaiersgroep genoem is naamlik dat skuurpapier nie sal verstop nie, indien dit vooraf en gedurende die skuurproses in paraffien natgemaak word.  Dit geld veral houtsoorte met ‘n hoë olie-inhoud soos olien en tambotie.

Thys gebruik, afhangende van die tipe hout en mate van afwerking wat reeds in die draaibank verkry is, soms P120-grint om mee te begin, maar nooit growwer nie, en daarna al fyner soos die afwerking vorder.  Hy gebruik selde P800 of fyner.  Ná elke skuursessie laat hy die item ‘n ruk staan, bv. oornag, vir die olie om behoorlik in die hout in te trek.  Alle oormaat olie en stof wat intussen daarop aangepak het, word dan met ‘n papierhandoek afgevee voor hy met die volgende skuursessie en gewoonlik ‘n fyner grint, begin. 

Ná die skuurproses tot Thys se bevrediging afgehandel is, kom verskeie lae WOODOC 10 aan die beurt; soms tot 15. Hy het verduidelik dat Woodoc goed met die kiaatolie vermeng.  Die Woodoc word aangewend en ‘n ruk gelaat om in te trek. Dowwe dele, waar die Woodoc vinniger intrek as die ander dele, word na ongeveer 10 minute weer met ‘n bietjie vars Woodoc gesmeer. Drie belangrike wenke wat hy oor die Woodoc genoem het is dat hy ná aanwending en intrekking, alle oormaat Woodoc afvee voor die item vir ‘n dag of wat gelaat word om te droog, dat hy die Woodoc met sy vingers aanwend; en in baie klein hoeveelhede op ‘n slag.  Dit is in teenstelling met die aanbevelings van die vervaardigers wat op die blik gegee word. Hy laat voldoende tyd tussen elke twee aanwendings verloop vir die Woodoc om behoorlik droog te word. Voor ‘n volgende laag Woodoc, skuur hy eers weer met die fyn “gebruikte” skuurpapier om alle oneweredighede te verwyder.  Hierdie skuur word ook met die geel kiaat-olie as smeermiddel gedoen, waarna die item goed met ‘n papierhandoek afgevee word voor die volgende laag Woodoc. Selfs klein krakies kan op hierdie manier opgevul word, sonder om dit met houtstof te probeer vul.

Vir die finale skuur beveel Thys 0000-staalwol aan.  Dit gee ‘n satynafwerking aan die hout.  Indien jy egter ‘n blink voorkoms verkies, word die laaste laag Woodoc in verdunde vorm  aangewend.  ‘n Verdunning, met terpentyn, wat goed werk is 30% tot 50%. 

‘n Laaste wenk van Thys is om die Woodoc in kleiner botteltjies met skroefproppe oor te giet en dit nie in die blik te hou nie. Maak die botteltjies propvol. Dan word slegs een op ‘n keer oopgemaak en gebruik, terwyl die res in die ander houers vars bly.  Die belangrikste rede hiervoor is dat die Woodoc in die blik ná ‘n tydperk kan polimeriseer (stol) as gevolg van die teenwoordigheid van suurstof en vog in die lug wat in die blik vasgevang word.  ‘n Variasie op hierdie wenk, deur Leon Langenhoven, is om nie-oplosbare items, wat ook nie met die Woodoc sal reageer nie, soos albasters, algaande in die botteltjie te plaas soos wat jy die Woodoc gebruik, sodat die botteltjie gedurig “vol” bly met baie min lug onder die prop. 

Willie de Wet

SPEELGOEDGROEP

Die speelgoedgroep het weer byeengekom.  Ons het nou skynbaar die meeste van ons probleme opgelos en het besluit om voortaan op die Woensdag na die normale vergadering van die vereninging by mekaar te kom.  Ons volgende vergadering is op 2 Oktober.  Vir die maand moet ons ‘n stoot-tipe karretjie maak wat deur kleuters rond gestoot kan word. (Die kind moet nie maklik daarmee kan val nie!)

Met ons besprekings het ons bepaal dat die volgende die motivering/rede is waarom ons speelgoed sal maak:

· Om te voorsien aan eie kinders/ kleinkinders .

· Om vir vlooimark/kleuterskole ens met ‘n winsmotief te voorsien.

· Om namens die Houtwerkvereniging, sonder winsmotief, aan weeshuis/ behoeftiges te voorsien.

MEUBELGROEP

Die nuutgestigde meubelmaakgroep het direk na die vorige maandvegadering byeengekom.  Dit was baie duidelik dat daar wyd uiteenlopende vaardighede, behoeftes en idees onder die 12 belangstellendes is.  Ten spyte daarvan was elkeen teenwoordig entoesiasties en opgewonde oor die nuwe verwikkeling.  Eers word 'n bestekopname gedoen wat opgevolg sal word deur beplanning.  Daarna sal die groep met sy aktiwiteite begin en kan ons meer breedvoerige terugvoer in die volgende uitgawe van Tambotie gee.  Indien daar nog belangstellendes is, kan hulle gerus vir Danie Venter by (012) 333 6603 na ure skakel.  

It seems as if we are really making good progress towards the improvement of woodworking skills with all the different workgroups that we are establishing. It 

is sincerely hoped that we will succeed in keeping the interest of all the participants and see the results in the products.

Vooruitskouïng

Aids and gadgets

30 October.  (For the newer members; this is the evening where we bring along all those clever ideas, jigs and gadgets that we use to make our work in the workshop more productive/effective or easier.  This has always been one of our better envenigs.  So come on, let Carl v Rensburg get the gist of what you have to offer as soon as possible.  The simpler jigs are normally those that work best, so do not be shy) 

9 November.  This is the high point in our calender.  Please get all those masterpieces and other things you have made over the last couple of months and let us look at it.  You may also bring older pieces, which you have made long ago.  We must also let Andre know that we are available to do some of the work at the exhibition- We have work for everyone so do volunteer so that we do not have to rely only on those who have done it in the past.

27 November.   This is the last opportunity that we have to see each other as far as this year is concerned.  Let us all come and make use of the opportunity to discuss what we have done and what we should do next year.  This is the ideal chance to meet everyone and to get to know each other better.

Kaart vir volgende Byeenkoms


         

Ruihoekie
Vir die wat sou belanstel: Don Moody het ‘n “Random Orbital Sander” wat hy wil verkoop.  Dit is ‘n De Walt DW 433 en die prys is R1200.  Skakel Don by 332 3060.

Kennisgewing
Neem kennis dat Fanie le Hanie ‘n winkel geopen het, nl Executool.  Hulle verkoop al die goeie houtwerk gereedskap waarvan ons normaalweg praat.  Fanie het nog altyd gepoog om ons lede goed (beter) te behandel as wat ‘n mens normaalweg sou verwag.  Hulle is in Zambesiweg.  Telefoon 012 548 7425 of 6.

Wood names
Why is it that At Smit always has to stir?  I am referring to his initial input regarding Jacarandawood/Rosewood.

Last month we had an article by Brian Addis, where he tried to prove that Rosewood and Jacaranda couldn’t be the same thing.  (I am not trying to get involved in an argument were it seems as if both sides of the coin seems to be the same!)  I have now received an excerpt of a book, provided by Willie Marneweck, where it would seem that Jacaranda could indeed be: 

· A hardwood.

· A darker wood than that which we know.

Om julle nog meer deurmekaar te maak oor hierdie hele aangleentheid haal ek die stuk aan wat Willie aan my voorsien het.  Daar was ook fotos by wat inderdaad wys dat hierdie hout, waarna verwys word, donker is.  Die gehalte van die fotos is egter nie sodanig dat ons dit kan her-publiseer nie- julle sal my moet glo.

Qoute from “Furniture of the world, by Peter Philip”

Potugal was one of the countries where English influence was particularly strong at this time. The widowed Catherine of Raganza returned to her native country in 1693, taking a great deal of English furniture with her.  The Treaty of Methuen in 1703 resulted in a flourishing trade between the two countries. During the reign of John V (1706-50) English furniture was imported and copied, often in the hard jacaranda wood that came from the Portugese colony of Brazil.  Local variations were made in Brazil itself.   (The bold typing is my own)  

Hierdie hele argument wat ons hier aan die gang kon sit illustreer net weer eens hoe belangrik dit is om goed op hul regte naam te noem.   Ek glo nie dat enige van die argumente wat reeds genoem is reg of verkeerd is nie. Dit wys net hoe verwarrend name regtig kan wees as ‘n mens nie versigtig is nie. Streke, bevolkings en tale het ‘n geneigdheid om dieselfde ding op ander name te noem en dan veroorsaak dit verwarring.  Dit behoort dus duidelik te wees dat daar ‘n goeie saak uit te maak is vir die gebruik van die botanies benamings as ‘n mens na bome en houtsoorte sou verwys.  Dit is daarom dat dit goed is dat die draaiers besluit het om voortaan elke maand die Latynse naam van een van die houtsoorte, waarmee  ons normaalweg sou wou draai/ werk, as ‘n projek uit te deel.  Die lede moet dan die naam gaan opsoek om te sien waarvan gepraat word.  Moontlik gaan ons op hierdie manier sommer ‘n nuwe vertakking vir die vereniging skep, boomkykers of te wel Dendroloë (Hoop ek het my terminologie hier reg)

Ek dink ons moet die gebruik sommer ook in die hele vereniging laat posvat.  Vir die wat sou belangstel, die naam wat hierdie maand nagevors moet word is ocotea bullata.  (Ek was reeds in die biblioteek en weet wat dit is.  Ek weet ook heelwat meer van die betrokke boom en die hout se einskappe ens.)

